
Teknik Jujukan Pancaran Separa Dipertingkat dengan Kaedah Faktor Fasa dan 
Pemetakan Diperbaiki untuk - Sistem Pemultipleksan Pembahagian Frekuensi 

Ortogon 
 

ABSTRAK 

 

Pemultipleksan Pembahagian Frekuensi Ortogon (Orthogonal Frequency Division 
Multiplexing, OFDM)) merupakan suatu teknologi penting ─ yang membolehkan 
pemancaran pada kadar data yang tinggi. Walau bagaimanapun, masalah utama-sistem 
OFDM adalah nisbah kuasa puncak-kepada-purata (peak-to-average power ratio, 
PAPR) yang tinggi pada isyarat OFDM. PAPR yang tinggi menyebabkan penguat kuasa 
pemancar (power transmitter, PA) menjadi tepu, dan mengakibatkan herotan tak linear. 
Dalam usaha meningkatkan prestasi sistem OFDM, PAPR perlu secara signifikan 
dikurangkan pada kekompleksan/kerumitan pengiraan yang lebih rendah. 
Bermotivasikan keperluan teknik pengurangan PAPR yang efisien berkaitan sistem 
pembawa berbilang, seperti OFDM, kajian ini meneliti teknik pengurangan PAPR 
terkini dan mencadangkan teknik pemprosesan isyarat baharu yang mampu mencapai 
PAPR minimum pada kekompleksan pengiraan yang lebih rendah bagi parameter 
sistem yang diberi, yang serasi dengan piawaian atau standard yang sesuai. Tesis ini 
mencadangkan satu skema baru yang fleksibel dan praktikal bagi mengurangkan PAPR, 
berdasarkan teknik jujukan pancaran separa (partial transmit sequences, PTS), yang 
merupakan pendekatan berkebarangkalian yang terkenal bagi masalah PAPR. 
Pendekatan ini mengurangkan PAPR tanpa sebarang pengurangan prestasi yang 
signifikan impak yang buruk, atau perubahan pada sistem. Pendekatan yang 
dicadangkan ini menghapuskan kelemahan teknik PTS semasa, iaitu kekompleksan 
pelaksanaan yang tinggi bagi mencapai pengurangan PAPR yang signifikan. Dalam 
tesis ini, tiga kaedah dicadangkan untuk mencapai PAPR minimum dengan 
kekompleksan pengiraan yang rendah dalam sistem OFDM. Pendekatan ini 
meningkatkan kedua-dua skema pemetakan dan putaran fasa dalam rangka kerja PTS 
bagi meminimumkan PAPR pada kekompleksan pelaksanaan yang lebih rendah. 
Prestasi pendekatan dinilai melalui pengiraan PAPR yang mencapai pendekatan ini dan 
membandingkannya dengan PAPR yang direalisasikan oleh skema PTS tradisional 
Berikut adalah sumbangan utama kajian ini. Pertama, tesis ini telah mencadangkan satu 
kaedah pemetakan PTS yang baharu, iaitu Pemetakan Antara Lembar Terblok (Blocked 
Interleaved Partitioning, BIP), yang mendorong kepada prestasi pengurangan PAPR 
yang lebih baik. Kedua, Vektor Fasa Kolerasi Terkecil (Smallest Correlation Phase 
Vector, SCPV) dan Pemilihan Fasa Rawak Terblok (Blocked Random Phase Selection, 
BRPS) dicadangkan bagi menentukan putaran fasa optimum. Gabungan daripada 
pemetakan yang dicadangkan dan skema putaran fasa terhasil dalam dua skema 
pengurangan PAPR, yang dinilai sebagai BIPSC-PTS dan BIPBR-PTS. Pendekatan ini 
secara signifikan mengurangkan PAPR pada sistem dan pada masa yang sama 
merendahkan kekompleksan pengiraan. Prestasi algoritma yang dicadangkan telah 
disahkan melalui simulasi komputer. Keputusan menunjukkan bahawa kaedah yang 
dicadangkan berjaya meningkatkan prestasi sistem OFDM berbanding dengan sistem 
semasa. Skema yang dicadangkan secara signifikan telah mengurangkan PAPR pada 
kadar kekompleksan pengiraan yang rendah. Analisis perbandingan tanda aras terhadap 
kerja yang diterbitkan menunjukkan bahawa kaedah yang dicadangkan BIPSC-PTS dan 

BIPBR-PTS mengatasi kerja yang diterbitkan dengan penambahbaikan 29.7% and 
22.9% masing-masing. Di samping itu, tanda aras masa pengiraan menunjukkan bahawa 
kedua-dua kaedah yang dicadangkan berjaya mengurangkan keperluan masa CPU bagi 
carian putaran fasa melalui faktor 78.5 dan 15.7 masing-masing dibandingkan dengan 
PTS tradisional.   

